
“Критерийяслы, кутшӧмъясӧс урчитӧма “Коми Республика мутасын инвестиционнӧй удж йылысь” Коми Республикаса Оланпаслӧн 122 статьяса 1 юкӧнын, ыджыд тӧдчанлуна инвестиция проектъяслӧн лӧсялӧм серти прӧверка да найӧс збыльмӧдӧмлӧн лӧсялӧм серти мониторинг нуӧдан пӧрадок йылысь” Коми Республикаса Веськӧдлан котырлӧн 2016 во рака тӧлысь 4 лунся 109 №-а шуӧмын:


Критерийяслы, кутшӧмъясӧс урчитӧма «Коми Республика мутасын инвестиционнӧй удж йылысь» Коми Республикаса Оланпаслӧн 122 статьяса 1 юкӧнын, ыджыд тӧдчанлуна инвестиция проектъяслӧн лӧсялӧм серти прӧверка да найӧс збыльмӧдӧмлӧн лӧсялӧм серти мониторинг нуӧдан пӧрадокын, кутшӧмӧс вынсьӧдӧма шуӧмӧн (содтӧд):


1. Медводдза абзацӧ содтыны “, а сідзжӧ татшӧм му участокъяс вылын ыджыд тӧдчанлуна инвестиция проектъяс збыльмӧдігӧн ӧтув уджалӧм йылысь артмӧдчӧмъяс дасьтан- да кырымаланногсӧ” кывъяс.


2. I юкӧдын:


1) 2 пунктын:


а) 2 пунктулӧ содтыны татшӧм сюрӧса “г” - “е” пунктувъяс:


“г) юридическӧй кывкутысьлӧн эмбур вылӧ пуктӧны арест либӧ перйӧм;


д) юридическӧй кывкутысьлысь овмӧс нуӧдан удж дугӧдӧм либӧ урчитӧм пӧрадокын сійӧс дугӧдлӧм;


е) эм Россия Федерацияса сьӧмкуд тэчасногысь сьӧмкудъяслы сьӧм кӧсйысьӧмъяс серти нюжӧдӧм (ладмӧдтӧм) уджйӧз;”;


б) 10 пунктулын “Коми Республикаса Оланпаслӧн 122 статьялӧн 1 пунктса 3 пунктулӧн.” кывъяс вежны “Коми Республикаса Оланпаслӧн 122 статьялӧн 1 пунктса 3 пунктулӧн;” кывъясӧн;


в) содтыны татшӧм сюрӧса 11 – 14 пунктувъяс:


“11) медбӧръя отчётнӧй кадпас вылӧ вося бухгалтерскӧй отчётносьт (либӧ став уджалан кадколастысь, уджалӧны кӧ ӧти финансӧвӧй воысь этшаджык), сы лыдын бухгалтерскӧй балансъяс, чӧжӧс да убытка йылысь отчётъяс, на дорӧ содтӧдъяс да гӧгӧрвоӧдан запискаяс;


12) медбӧръя отчётнӧй кадпас вылӧ вося бухгалтерскӧй отчётносьт прӧверитӧмлӧн бӧртасъяс вылын подулалӧм аудиторскӧй кывкӧртӧд (организацияяс серти, кодъяслӧн бухгалтерскӧй (финансӧвӧй) отчётносьт серти колӧ быть нуӧдны быдвося аудиторскӧй прӧверка);


13) документъяс, мыйяс эскӧдӧны, мый инвестиция проектлӧн эмӧсь сьӧмӧн могмӧдан ӧшмӧсъяс (бала серти заёмнӧй да сьӧмӧн могмӧдан корӧм ӧшмӧсъяслы – заём серти сёрнитчӧмлӧн, кредит сёрнитчӧмлӧн копияяс да мукӧд документ, мый эскӧдӧ, мый инвестиция проектлӧн эмӧсь сьӧмӧн могмӧдан ӧшмӧсъяс);


14) ас кӧсйӧм формаын гижӧм гӧгӧрвоӧдан записка, кытчӧ пыртӧны подулалӧмъяссӧ, мыйяс эскӧдӧны, мый инвестиция проектыс лӧсялӧ юӧртӧм Критерийлы.”;


г) кызь ӧкмысӧд абзацын “9 да 10” кывъяс вежны “7-14” кывъясӧн;


д) комынӧд абзац гижны тадзи:


“Тайӧ пунктлӧн 5 да 6 пунктулын индӧм документъяссӧ Уполномочитӧм орган ачыс перйӧ “Ӧтуввез” юӧртан да телекоммуникация везйын Россияса федеральнӧй вот службалӧн официальнӧй сайт вылысь шыӧдчӧм воан лунсянь 2 уджалан лун чӧжӧн сэк, кор индӧм документъяссӧ Шыӧдчысь оз сет ачыс.”;


2) 3 пунктӧ содтыны татшӧм сюрӧса мӧд абзац:


“Тайӧ пунктса медводдза абзацӧн урчитӧм кадколастӧ документъяссӧ донъялан бӧртасъяссӧ оформитӧны тырвыйӧлун, сюрӧс, сетан формаяс серти корӧмъяслы лӧсялӧм (лӧсявтӧм) йылысь кывкӧртӧдӧн (водзӧ – урчитӧм корӧмъяслы документъяслӧн лӧсялӧм (лӧсявтӧм) йылысь кывкӧртӧд).”;


3) 41 да 42 пунктъяс гижны тадзи:


“41. Сэк, кор Шыӧдчысьӧн сетӧм документъяс лӧсялӧны тайӧ юкӧдса 2 пунктын индӧм корӧмъяслы, Уполномочитӧм орган урчитӧм корӧмъяслы документъяслӧн лӧсялӧм йылысь кывкӧртӧд оформитан лунсянь 2 уджалан лун чӧжӧн мӧдӧдӧ:


1) инвестиция проектлӧн бизнес-планӧ пыртӧм петкӧдласъяс серти, на лыдын инвестиция проектлӧн ыджыд тӧдчанлун петкӧдлысь критерийяс туйӧ пуктӧм петкӧдласъяс серти, Коми Республикалӧн мутасын инвестиция проект збыльмӧдны позянлун йылысь кывкӧртӧд (водзӧ – Отраслевӧй кывкӧртӧд) сетӧм йылысь запрос Коми Республикаса олӧмӧ пӧртысь власьт органӧ, кодлы индӧма отрасльын (веськӧдлан юкӧнын), кӧні Шыӧдчысь кӧсйӧ збыльмӧдны ыджыд тӧдчанлуна инвестиция проект, удж координируйтӧмсӧ да ладмӧдӧмсӧ (водзӧ – Коми Республикаса олӧмӧ пӧртысь власьтлӧн отраслевӧй орган). Уполномочитӧм органлӧн запрос дорӧ содтӧны тайӧ юкӧдса 2 пунктысь 1, 3, 9, 10, 14 пунктувъясын индӧм документъяслысь копияяссӧ.


Отраслевӧй кывкӧртӧдсӧ лӧсьӧдӧны тайӧ пунктса мӧд абзацын индӧм документъясӧ пыртӧм юӧр, лӧсялана отрасльын ӧнія кадся делӧяс мунанног, татшӧмсяма жӧ уджалысь производствояс йылысь юӧр видлалӧм, а сідзжӧ лӧсялана отрасльын (веськӧдлан юкӧнын) нормативнӧй инӧда актъяслӧн корӧмъяс подув вылын. Отраслевӧй кывкӧртӧдӧ быть пыртны татшӧм юӧр:


а) лӧсялана отрасльсӧ (веськӧдлан юкӧнсӧ) да Коми Республикаӧс дзоньнас сӧвмӧдӧм могысь инвестиция проект збыльмӧдӧмлысь тӧдчанлун да коланлун донъялӧм;


б) Коми Республикаӧс социальнӧя да экономика боксянь сӧвмӧдан верктуйяслы проектлӧн лӧсялӧм;


в) Коми Республика мутасын инвестиция проект збыльмӧдны позянлун бизнес-планӧ пыртӧм петкӧдласъяс серти, на лыдын инвестиция проектлӧн ыджыд тӧдчанлун петкӧдлысь критерийясӧн индӧм петкӧдласъяс серти.


Сэк, кор Уполномочитӧм орган лоӧ Коми Республикаса олӧмӧ пӧртысь власьт Отраслевӧй органӧн, Отраслевӧй кывкӧртӧдсӧ дасьтӧ Уполномочитӧм органлӧн лӧсялана тэчас юкӧдув.


2) Коми Республикаса эмбур да му йитӧдъяс министерствоӧ, Коми Республикаса стрӧитчан, тариф, оланін да коммунальнӧй, туй овмӧс министерствоӧ да (либӧ) Коми Республикаын меставывса асвеськӧдлан органӧ, кодлӧн мутасын кӧсйӧны меститны инвестиция проект объектъяссӧ (водзӧ - меставывса асвеськӧдлан орган), юӧртӧм инвестиция проект збыльмӧдӧм могысь корӧм му участокӧн вӧдитчыны позянлун (позьтӧмлун) йылысь юӧр сетӧм йылысь запрос тайӧ юкӧдса 2 пунктлӧн 1, 3 пунктувъясын индӧм документъяслысь копияяс содтӧмӧн.


Тайӧ пунктса 2 пунктлӧн медводдза абзацын индӧм органъяс дасьтӧны юӧртӧм инвестиция проект збыльмӧдӧм могысь корӧм му участокӧн вӧдитчыны позянлун (позьтӧмлун) йылысь юӧрсӧ кар стрӧитан нормаяссӧ, индӧм му участокӧн вӧдитчыны позяна сикассӧ, муяслысь категориясӧ да муӧн вӧдитчан да сы вылын стрӧитчан правилӧяссӧ, кутшӧмъясӧс вынсьӧдіс муниципальнӧй юкӧн, тӧд вылӧ босьтӧмӧн.


Коми Республикаса олӧмӧ пӧртысь власьтлӧн Отраслевӧй органъяс, Коми Республикаса олӧмӧ пӧртысь власьт органъяс, меставывса асвеськӧдлан органъяс, кутшӧмъясӧс индӧма тайӧ пунктса 1 да 2 пунктувъясын, лӧсялана Отраслевӧй кывкӧртӧдсӧ (юӧрсӧ) мӧдӧдӧны Уполномочитӧм органӧ Уполномочитӧм органлӧн запрос да документъяслӧн копияяс воан лунсянь 10 уджалан лун чӧжӧн.


42. Уполномочитӧм орган тайӧ юкӧдса 41 пунктлӧн 1 да 2 пунктувъясын индӧм Отраслевӧй кывкӧртӧд да (либӧ) юӧр воан лунсянь 2 уджалан лун чӧжӧн мӧдӧдӧ Шыӧдчысьлы документъяссӧ водзӧ видлалӧмын ӧткажитӧм йылысь гижӧда уведомление ӧткажитан помкаяссӧ индӧмӧн сэк, кор:


1) Коми Республикаса олӧмӧ пӧртысь власьтлӧн Отраслевӧй орган сетіс инвестиция проектлӧн бизнес-планӧ пыртӧм петкӧдласъяс серти, на лыдын инвестиция проектлӧн ыджыд тӧдчанлун петкӧдлысь критерийясӧн индӧм петкӧдласъяс серти, Коми Республика мутасын инвестиция проект збыльмӧдны позьтӧмлун йылысь Отраслевӧй кывкӧртӧд;


2) Коми Республикаса эмбур да му йитӧдъяс министерство да (либӧ) Коми Республикаса стрӧитчан, тариф, оланін да коммунальнӧй, туй овмӧс министерство, да (либӧ) меставывса асвеськӧдлан орган сетіс лӧсялана инвестиция проект збыльмӧдӧм могысь корӧм му участокӧн вӧдитчыны позьтӧмлун йылысь юӧр.”;


4) 5 пунктса медводдза абзац гижны тадзи:


“5. Сэк, кор Коми Республикаса олӧмӧ пӧртысь власьтлӧн Отраслевӧй орган сетіс Коми Республика мутасын инвестиция проект збыльмӧдны позянлун йылысь кывкӧртӧд, Коми Республикаса стрӧитчан, тариф, оланін да коммунальнӧй, туй овмӧс министерство, Коми Республикаса эмбур да му йитӧдъяс министерство, меставывса асвеськӧдлан орган сетісны юӧртӧм инвестиция проект збыльмӧдӧм могысь корӧм му участокӧн вӧдитчыны позянлун йылысь юӧр, Уполномочитӧм орган тайӧ пунктын индӧм кывкӧртӧд, юӧр воан лунсянь 10 уджалан лун чӧжӧн дасьтӧ Критерийяслы инвестиция проектлӧн лӧсялӧм (лӧсявтӧм) йылысь своднӧй кывкӧртӧд (водзӧ - Своднӧй кывкӧртӧд), кутшӧмӧс лӧсьӧдӧны Уполномочитӧм органӧн вынсьӧдӧм форма серти.”;


5) содтыны татшӧм сюрӧса 52 пункт:


“52. Своднӧй кывкӧртӧдсӧ дасьтігкості Уполномочитӧм орган донъялӧ инвестиция проектлысь окталунсӧ Инвестиция проектъяслысь, кутшӧмъяс серти канмусянь ладмӧдӧны да (либӧ) кӧсйӧны ладмӧдны инвестиция уджсӧ формаяс да методъяс отсӧгӧн, кутшӧмъяс оз урчитны Коми Республикаса республиканскӧй сьӧмкудйысь капитальнӧй вложениеяс вылӧ веськӧдӧм сьӧмӧн вӧдитчӧмсӧ, окталун донъялан пӧрадок серти, мый вынсьӧдӧма “Коми Республика мутасын инвестиция удж йылысь” Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧн (5 №-а содтӧд), (водзӧ - Окталун донъялан пӧрадок).


Инвестиция проектлысь окталун донъялӧмлысь бӧртасъяссӧ петкӧдлӧны Своднӧй кывкӧртӧдын.”;


6) 9 пункт гижны тадзи:


“9. Сэк, кор Комиссия примитӧ Критерийясысь ӧтилы инвестиция проектлӧн лӧсялӧм йылысь помшуӧм, Уполномочитӧм орган Сёрнигижӧд кырымалан лунсянь 2 уджалан лун чӧжӧн мӧдӧдӧ Сёрнигижӧдысь выписка да Своднӧй кывкӧртӧд тӧдмӧдӧм могысь Коми Республикаса олӧмӧ пӧртысь власьтлӧн Отраслевӧй органӧ, меставывса асвеськӧдлан органӧ, а сідзжӧ Коми Республикаса эмбур да му йитӧдъяс министерствоӧ сэк, кор Коми Республикаса эмбур да му йитӧдъяс министерство оз ло Коми Республикаса олӧмӧ пӧртысь власьтлӧн Отраслевӧй органӧн.”;


7) 10 пунктын:


а) медводдза абзацӧ содтыны “(водзӧ – Помшуӧм)” кывъяс;


б) содтыны татшӧм сюрӧса мӧд абзац:


“Коми Республикаса эмбур да му йитӧдъяс министерство Коми Республикаса Юралысьӧн Помшуӧмсӧ кырымалан лунсянь 2 уджалан лун чӧжӧн мӧдӧдӧ Помшуӧм копиясӧ Уполномочитӧм органӧ.”;


8) содтыны татшӧм сюрӧса 11 пункт:


“11. Уполномочитӧм орган Помшуӧмлысь копия босьтан лунсянь 30 уджалан лун чӧжӧн дасьтӧ да кырымалӧ Уполномочитӧм орган, Коми Республикаын муниципальнӧй юкӧнса администрация, мыйлӧн мутасын кӧсйӧны збыльмӧдны инвестиция проектсӧ, да Шыӧдчысь костын тӧргъяс нуӧдтӧг кӧртымӧ сетӧм му участок вылын ыджыд тӧдчанлуна инвестиция проект збыльмӧдігӧн ӧтув уджалӧм йылысь артмӧдчӧм (водзӧ – Артмӧдчӧм).


Ылӧсас положениеяс, кутшӧмъясӧс пыртӧны Артмӧдчӧмӧ, вынсьӧдӧны Уполномочитӧм органлӧн нормативнӧй инӧда актӧн да йӧзӧдӧны “Ӧтуввез” юӧртан да телекоммуникация везйын Уполномочитӧм органлӧн официальнӧй сайтын найӧс вынсьӧдан лунсянь 5 уджалан лун чӧжӧн.


Сэк, кор Шыӧдчысь вӧзйӧ пыртны Артмӧдчӧмӧ положениеяс, кутшӧмъясӧс олӧмӧ пӧртӧмыс лоӧ Коми Республикаса олӧмӧ пӧртысь власьт органлӧн компетенцияын, коді оз ло Артмӧдчӧмӧ пырысьӧн (водзӧ – Коми Республикаса олӧмӧ пӧртысь власьт орган), Уполномочитӧм орган Шыӧдчысьсянь вӧзйӧмъяс воан лунсянь кык уджалан лун чӧжӧн мӧдӧдӧ Коми Республикаса олӧмӧ пӧртысь власьт органӧ Шыӧдчысьӧн индӧм положениеяссӧ Артмӧдчӧмӧ пыртны позянлун (позьтӧмлун) йылысь запрос. Коми Республикаса олӧмӧ пӧртысь власьт орган Шыӧдчысьӧн индӧм положениеяссӧ Артмӧдчӧмӧ пыртны позянлун (позьтӧмлун) йылысь юӧрсӧ мӧдӧдӧ Уполномочитӧм органӧ запрос босьтан лунсянь 5 уджалан лун чӧжӧн.


Коми Республикаса олӧмӧ пӧртысь власьт органсянь воӧм юӧр подув вылын юӧр воан лунсянь кык уджалан лун чӧжӧн Уполномочитӧм орган юӧртӧ Шыӧдчысьлы Шыӧдчысьӧн индӧм положениеяссӧ Артмӧдчӧмӧ пыртны позянлун (позьтӧмлун) йылысь.


Уполномочитӧм орган мӧдӧдӧ Артмӧдчӧмлысь копиясӧ Коми Республикаса олӧмӧ пӧртысь власьтлӧн Отраслевӧй органӧ да меставывса асвеськӧдлан органӧ сійӧс кырымалан лунсянь 5 уджалан лун чӧжӧн. Сэк, кор Уполномочитӧм орган лоӧ Коми Республикаса олӧмӧ пӧртысь власьтлӧн Отраслевӧй органӧн, Артмӧдчӧмлысь копиясӧ мӧдӧдӧны сӧмын меставывса асвеськӧдлан органӧ.”.


3. II юкӧдын:


1) 1 да 2 пунктъяс гижны тадзи:


“1. Критерийяслы ыджыд тӧдчанлуна инвестиция проектъяс збыльмӧдӧмлысь лӧсялӧмсӧ тӧдмалан мониторинг пыдди (водзӧ – мониторинг) тайӧ шуӧмын гӧгӧрвоӧны юридическӧй кывкутысьлысь, коді кырымаліс му участок кӧртымалан сёрнитчӧмсӧ, кутшӧмӧс индӧма тайӧ Пӧрадокса I юкӧдлӧн 10 пунктын (водзӧ – му участок кӧртымалан сёрнитчӧм), да Артмӧдчӧмсӧ, (водзӧ – юридическӧй кывкутысь) ыджыд тӧдчанлуна инвестиция проект збыльмӧдӧм серти вӧчӧмторъяслысь анализ нуӧдӧм инвестиция проектсӧ этапъясӧн збыльмӧдӧм да сьӧмӧн могмӧдӧм серти петкӧдласъяс да план-график серти, кутшӧмъясӧс урчитӧма Артмӧдчӧмӧн.


2. Уполномочитӧм орган нуӧдӧ мониторингсӧ быд во.


Мониторинг нуӧдӧм могысь юридическӧй кывкутысь отчётнӧй кадколаст бӧрын мунысь вося косму тӧлысь 1 лунысь оз сёрджык сетӧ Уполномочитӧм органӧ татшӧм документъяссӧ:


1) вот органлысь справка, мый эскӧдӧ юридическӧй кывкутысьлысь вот, ӧктас, страхуйтан взнос, пеня, штрап, прӧчент серти рӧштшӧтъяслысь состояниесӧ, кутшӧмӧс лӧсьӧдӧны отчётнӧй во бӧрын мунысь тӧлысьлӧн медводдза лун серти;


2) ыджыд тӧдчанлуна инвестиция проект збыльмӧдӧмлӧн мунанног йылысь тӧдмӧгъяссӧ форма серти, кутшӧмӧс вынсьӧдӧны Уполномочитӧм органлӧн тшӧктӧдӧн да йӧзӧдӧны “Ӧтуввез” юӧртан да телекоммуникация везйын Уполномочитӧм органлӧн официальнӧй сайтын сійӧс вынсьӧдан лунсянь 5 уджалан лун чӧжӧн.


Сэк, кор став стрӧитан объектсӧ, кутшӧмъясӧс урчитӧма инвестиция проектӧн, пыртӧма уджӧ, либӧ дугӧдӧма му участок кӧртымалан сёрнитчӧмсӧ, либӧ дугӧдӧма Артмӧдчӧмсӧ, тайӧ пунктса 2 пунктулын индӧм документъяссӧ сетӧны тайӧ абзацын индӧм лоӧмторъясысь ӧтилӧн воан лунсянь 30 календарнӧй лун чӧжӧн.”;


3) 4 пункт гижны тадзи:


“4. Уполномочитӧм орган тайӧ юкӧдса 2 пунктын индӧм документъяс воан лунсянь 14 уджалан лун чӧжӧн нуӧдӧ юридическӧй кывкутысьлӧн ыджыд тӧдчанлуна инвестиция проект збыльмӧдӧм серти уджлысь анализ инвестиция проектсӧ этапъясӧн збыльмӧдӧм да сьӧмӧн могмӧдӧм серти петкӧдласъяс да план-график серти, кутшӧмъясӧс урчитӧма Артмӧдчӧмӧн.


Мониторинглысь бӧртасъяссӧ оформитӧны Своднӧй кывкӧртӧдӧн.


Своднӧй кывкӧртӧд копияяссӧ мӧдӧдӧны тӧдмӧдӧм могысь Коми Республикаса олӧмӧ пӧртысь власьтлӧн Отраслевӧй органӧ да меставывса асвеськӧдлан органӧ сійӧс оформитан лунсянь 2 уджалан лун чӧжӧн.”;


4) 5 – 7 пунктъяс киритны.
